
MUGA�Biharko herri lasterketarako gehienez
11.300 partaideko muga jarri dute antolatzaileek�2

Txirrindulari taldez aldatu
du Valentin Dorronsorok
ALBIZTUR�Armstrong-en Discovery Channel
taldean ariko da datorren denboraldian
masajista lanetan, lehen Libertyn bezala�5

OLAIA ESKITXABEL

Gaztetxoenek ederki pasatu zuten atzo
AMASA�Atzo, San Martin jaien egitarauaren
barruan, gaztetxoenei zuzendutako eguna zen.
Pirritx eta Porrotx pailazoen ikuskizuna —argaz-
kian— izan zen eta ondoren txokolate jatea egin
zuten haurren gozamenerako. Gauean helduen-

tzako ekitaldiak izan ziren. Gaur ere izango da
zer  ikusi: gazteen arteko sega apustua, txekor
jatea, ustekabe bat ere iragarri dute eta bertso
jaialdia. Imuntzo eta Belokirekin dantzaldia izan-
go da eguna bukatzeko. IMANOL GARCIA�4

EDURNE AYUSO

Bihar izango da herri kirolzale-
en egun handia, bihar korritu-
ko baita Behobia-Donostia oi-
nezko lasterketaren 40. edi-
zioa. Lasterketa honek, urtero
milaka eta milaka  parte-har-
tzaile eta ikusle erakartzen
ditu. Antolaketa lanak egiten
dituen Fortuna kirol elkarteak,
aurten 11.300 korrikalaritan
jarri du muga. Gezurra dirudi,
baina, ehunaka dira ezin parte
harturik geratu direnak. Korri-
kalarien artean, badira eskual-
dekoak ere.

Shanti Kirolak dendan esate
baterako, 100 lagun inguruk
eman du izena. Gauza bera
gertatu da Aralar Kirolak den-
dan ere. Aurten dena den, In-
ternet bidezko izen-emateek
izugarri egin dute gora. Gutxi
gora behera, 1.000 lagun ingu-
ruk aukeratu du bide hau. Tar-
tean badira eskualdekoak ere,
gutxienez 30 lagunek Internet
bidez  eman du izena.

Arauak

Behobia-Donostia oinezko
kasterketan parte hartzeko
ezinbestekoa da arau batzuk
betetzea. Lehenik eta behin,
derrigorrezkoa da dortsala
soinean eramatea. Argi ikusi
behar da eta ez du publizitate-
aren itxura aldatu behar. Dor-
tsala eskuratzeko izena ematea
ezinbestekoa da, dortsalik eze-

ATLETISMOA�

Eskualdeko 200 korrikalari baina gehiago izango da Fortunak antolatutako 
lasterketan bihar irteeran; 11.000 korrikalaritan jarri dute muga antolatzaileek

Korrikalari ugari ikus daiteke egun hauetan Berazubiko pistan. EDURNE AYUSO

ordu eta erdi baina gutxiagoan
egin iza du lasterketa, «aurten,
ordea, entrenamendu bat izan-
go da, «maratoierako presta-
tzen» ari baita. Urretabizkaia-
rentzat, lasterketak, Tolosalde-
ko XIV Orduko Ibilaldiaren
antza handia du, «erronka bat
da, 20 kilometro egiteak lana
eskatzen du; lasterketa, oso
herrikoia da gainera; klase
guztietako jendea animatzen
da eta giro ederra izaten da;
horrenbeste korrikalari artean
jendeak ez du beldurrik, kon-
plexu gutxiago izaten da».
Urretabizkaiaren ustez, ga-
rrantzitsua da  edozein kirol
proba norberaren osasun ego-
erara moldatzea. Behobia-Do-
nostiaren kasuan, «atera au-
rretik esfortzu proba egitea ko-
menigarria da; ahul samar
egonez gero, ez d azkarregi ibi-
li behar».

Biharko proban eskualdeko
gizon eta emakume gehiago
ere izango dira, besteak beste,
Alar Sevillano tolosarra. «Due-
la lau urte» egin zuen lehen
saiakera, «lagun arteko zerbait
izan zen. Lehenengo aldia go-
gorra izan zen, ez  dut sekula
Pasaiako portua ahaztuko, bu-
kaezina da». Hala ere, urtetik
urtera gusturago omen dabil.
Ondo sentitzeko gako nagusia
entrenatzea da Alar Sevillano-
rentzat. Korrika egiteaz gaine-
ra, futbolean ere aritzen da eta
horri esker, ez zaio horren go-
gorra egiten Behobia-Donos-
tian parte hartzea. Sevillano-

an ezin da parte hartu. Gogoan
izan behar da lasterketa buru-
tzeko  denboraren arabera lau
koloreko dortsalak daudela:
horia, berdea, gorria eta zu-
riak.

Bestalde, kirolariek eginda-
ko denborak neurtzeko Cham-
pionchip delako txipa erama-
tea beharrezkoa da. Hau da
munduko sistemarik zehatze-
na, denbora orokorrak eta
errealak neurtzen ditu. Txip
hau eskubiko oinean eraman
behar da. Gaizki jarri edo gal-
duz gero, ez du egindako den-
bora  neurtuko eta korrikalaria
ez da klasifikatuko. Korrikalari

batek beste baten txipa jarriz
gero  denbora hori ez da kon-
tuan izango. Lasterketa amaie-
ran txipa itzuli behar da. Cham-
pionchipa lortzeko ere izena
ematea derrigorrezkoa da.

Eskualdeko korrikalariak

Hogei kilometroko lasterketa
bat egiteak entremamendua
eskatzen du noski. Hori ederki
ikasia dute eskualdeko korri-
kalariek. Aitor Odriozola tolo-
sarrarentzat, esate baterako,
aurtengoa hamabosgarren  al-
dia izango da. HITZAri azaldu
dionez, «Behobiakoa kirol fro-
ga bat baino gehiago kirol festa
bat da; lehia eta kirola, biak uz-
tartzen dira». Odriozolaren us-
tez, «egoera fisikoak dena bal-
dintzatzen du, fisikoki ondo ba-
zaude psikologikoki ere ondo
zaude». Lasterketa ondo egite-
ko «indarrak ondo neurtu be-
har dira. Ezin da oso gogor hasi
eta gero indarrik gabe geratu».
Odriozolak nahiago du jende
artean ibili «talde txikiren bate-
an sartuz gero, erritmoari eus-
tea errazagoa da»  Entrenatzea
garrantzitsua dela esan du,
«egunero-egunero aritzea ez
da horren beharrezkoa, baina
proba baino bi hilabete lehena-
go astea komeni da.Ondo pres-
tatuz gero hobeto sentitzen
zara».

Jose Ramon Urretabizkaiak
ere badaki Behobian korrika
egitea zer den, biharkoa seiga-
rrena izango du eta. Orain arte,

ASIER ODRIOZOLA
KORRIKALARIA

«Behobiako lasterketa
konpetizioa baino
gehiago kirol festa da;
lehia eta festa, biak
uztartzen dira»

ALAR SEVILLANO
KORRIKALARIA

«Antolaketa ona da eta
giroa bikaina; jendeak
asko animatzen zaitu,
horrela  inoiz ez zara
bakarrik sentitzen»

J. R.  URRETABIZKAIA
KORRIKALARIA

«Niretzat erronka bat
da, hogei kilometro
egiteak lana eskatzen
du; gogorra da, baina
giroa ederra izaten da»

ren ustez, «ondo dago parte-
hartzaile kopurua mugatzea,
baina, pena da, nahi duen guz-
tiak parte hartzea polita litzate-
ke. Antolatzaileentzat bu-
ruhauste handia izango da ko-
puruarena, halako erabaki bat
hartzea ez baita erraza izango».
Sevillanok azpimarratu due-
nez, «giro bikaina izaten da,
jende askok animatzen zaitu
eta horrela sekula ez zara ba-
karrik sentitzen». Ordu gutxi
batzuk  barru hasiko da Beho-
bia-Donostiaren 40. edizioa.
Odriozola, Urretabizkaia, Sevi-
llano eta eskualdeko gainon-
tzeko korrikalari guztioi, zorte
on!

LEIRE MONTES

«2.500 tolosar desagertuta?»
galdeginez hasi zuen pren-
tsaurrekoa herritar talde ba-
tek, urriaren 20an. «Tolosan
ematen den egoera» agerian
jarri nahi zuten horrela: «2.500
tolosarren botoak, udal hau-
teskundeetako botoak, balio-
gabetzat jo zituzten; horren on-
dorioz, tolosar horiek ordezka-
ririk gabe daude».

Egoera hori salatzeko eta To-
losa Bizirik herri ekimenari ba-
besa eskaintzeko, herritar ho-
riek sinadura bilketa kanpaina
jarri zuten martxan. «Bidega-
bekeria honekin desadostasu-
na agertu nahi duten guztiei
dei egin genien, bere sinadura
eman zezaten»,azaldu dute he-

POLITIKA�

«2.500 herritarren ahotsa Udalan izan dadin eskatzeko» 
bildutako sinadurak udaletxean aurkeztu berri dituzte

Zenbait herritar, udaletxean, jasotako sinadurak aurkezten, herenegun goizean. KLISK

rritar taldearen ordezkariek.
Sinadura bilketa amaitu berri
dute, eta «1.200 baino gehia-
go» dituzte esku artean. «Au-
kera hau aprobetxatu nahi
dugu kanpaina honetan bere
sinadurarekin lagundu duten
guzti-guztiei eskerrak emate-
ko», diote.

Sinadura horiek udaletxean
aurkeztu zituzten herenegun
goizean. Egoerak «lehenbaile-
hen» konponbidea behar due-
la adierazi nahi zuten ekintza
horrekin: «Egoera honek ezin
du denbora gehiago jarraitu,
ezer gertatuko ez balitz bezala.
Konponbidea eman diezaioten
eskatzen dugu, 2.500 tolosa-
rren ordezkari politikoei Tolo-
sako Udalan dagokien lekua
emanez».

Herritar talde honek eskaki-
zunekin aurrera jarraitzeko as-
moa agertu du, eta ekintzak
antolatzeari eutsiko dio. Haien
esanetan, «2.500 tolosar ho-
rien ordezkariek Udalan izan
behar duten lekua hartzeak
soilik asetuko» baititu.

Besteak beste, hilaren
21ean, igandea, manifestaziora
deitu dute;Triangulotik abiatu-
ko da, eta ordua laster zehaztu-
ko dute. «Tolosar guztiei» egin
diete bertan parte hartzeko
gonbita:«Tolosar guztiek,kolo-
re guztietako tolosarrek, Uda-
lan ahotsa behar dutela adie-
raziko dugu manifestazio ho-
rretan. Denok animatu nahi
zaituztegu ekimen honetan
parte hartzera. Tolosak denon
beharra duelako».

Tolosak bikain ekin 
dio denboraldiari

ATLETISMOA�

Herriko atletek Irungo krosean eta 
Eskolarteko Txapelketan hartu dute parte

L. MONTES

«Gogotsu» ekin dio denboral-
diari Tolosa atletismo taldeak.
Irungo krosean eta Eskolarte-
ko Txapelketan hartu du par-
te, eta «emaitza paregabeak»
lortu ditu, taldeko ordezka-
rien hitzetan.

Irungo krosean «txukun»
aritu ziren Tolosako atletak.
Nesketan, Izaskun Zubeldiak
irabazi zuen; bi mailatan ira-
bazi, gainera: 35-40 urteko be-
terano mailan, eta baita kate-
goria absolutuan ere. Senio-
rretan, mutiletan, Roberto
Monteiro 12. postuan sailkatu
zen, eta Iker Manso 18.ean.

Junior mailan, Asier Landa
hirugarren izan zen; taldeko
ordezkarien esanetan, «au-
rrera egiten ari dela berretsi»
zuen horrela. Jubenil neske-
tan, Oihane Vazquezek biga-
rren postua lortu zuen. Kade-
tetan, azkenik, Thiago Pereira
bigarren izan zen, mutiletan,
eta Maria Bonilla zazpigarren,
nesketan.

Eskolarteko lasterketak

Eskolarteko mailetan ere
«punta-puntan» aritu ziren
Tolosaldeko atletak. Elkarte-
en artekoan, Tolosa atletismo
taldea bigarren postuan sail-
katu zen alebin mutiletan, hi-
rugarren alebin nesketan, eta
postu berean infantiletan, bai
nesketan bai mutiletan.

Zenbait atletek egindako
lana goraipatu dute Tolosako
ordezkariek.Alebin mutiletan,
Iñigo Izetak bosgarren postua
lortu zuen, Mikel Zabala zor-

tzigarren izan zen, Unai Arro-
yo hemezortzigarren, eta Iker
de la Iglesia hogeita hamaika-
garren. Maila berean, neske-
tan, Maddi Garikano seiga-
rren izan zen, Alazne Ezeiza
hamazazpigarren, Ane Davila
hemezortzigarren, eta Ane Eli-
zegi hogeita hamalaugarren.

Infantil mutiletan, bestalde,
Eneko Garinek bederatziga-
rren postuan sailkatzea lortu
zuen, Eneko Tapiak hamahi-
rugarrenean, Josu Anta hogei-
ta seigarrenean eta Xabi Sai-
zar hogeita hamargarrenean.
Nesketan, Tamara Lozano bi-
garren izan zen, Maria Lopez
hamargarren, Naiara Olaia
hogeita hamahirugarren, eta
Mara Varela hogeita hamazaz-
pigarren.

«Ea urte oparoa dugun»

Emaitzekin «pozik» dira atle-
tismo taldekoak: «Lehen jar-
dunaldian lortutakoarekin,
eta egin diren fitxaketen ara-
bera, esan dezakegu Tolosako
atletismoak osasun ezinho-
bea duela. Aurtengo denbo-
raldia oparoa izango dela
ematen du».

Era berean, «atletismoaz
gozatzera» animatu nahi dute
jendea: «Berazubin larunba-
tetan eta igandetan egingo di-
ren probak ikustera etor dadi-
la esan nahi diogu jendeari.
Eta haurrak eta gaztetxoak
parte hartzera gonbidatu nahi
ditugu». Asteburu honetan
beste jardunaldi bati ekingo
diote Tolosa atletismo talde-
koek, eta «emaitza onak lor-
tzea» espero dute.

GAZTERIA�

Gaur, Gazte
Topagunearen
inaugurazioa
Gazte Topagune berriak
gaur arratsaldean zabalduko
ditu ateak, Kultur Etxean. DJ-
ek alaituko dute giroa. Gaine-
ra, 16:30etik aurrera, Zozon-
go perkusio taldeak kalejira
egingo du, Triangulotik abia-
tuta. Hemendik aurrera, la-
runbatero eta igandero,
16:30etik 20:30era, izango da
zabalik gazteen elkargune
berria. Era guztietako ekital-
diak antolatuko dituzte.

ANTZERKIA�

‘Cocidito
madrileño’-rako
sarrerak salgai
Abenduaren 10ean Cocidito
madrileño antzezlana izango
da ikusgai, Leidorren. Lan
honek ikusmin handia piztu
du, eta horregatik sarrerak
dagoeneko salgai jartzea
erabaki du Udaleko Kultura
Batzordeak. Astelehenean,
17:15etik aurrera, jarriko di-
tuzte salgai, Kultur Etxean.
Lehendabiziko sei erosleei
sarrera bana jasoko dute
opari.

HITZALDIA�

Bizitza osasuntsua
hizpide, etzi,
Harizpe elkartean
Harizpe jubilatu eta pentsio-
dunen elkarteak hitzaldia
antolatu du etzi, astelehena.
La comunicacion y la amis-
tad. Claves para una vida
sana izenburupean, elikadu-
ra, ariketa fisikoa, garbitasu-
na, komunikazioa, adiskide-
tasuna eta sexualitatea izan-
go dituzte hizpide, besteak
beste. 18:30ean hasiko da
saioa, elkartearen lehen so-
lairuan (Emeterio Arrese).

AURKEZPENA�

‘Tolosaldea bere
testamentuetan’
liburua kalean
Tolosaldea bere testamen-
tuetan (1760-1860) liburua
aurkeztuko dute hilaren
16an, asteartea, Kultur Etxe-
an. Koro Murok idatzi du libu-
rua, eta euskaldearen histo-
ria eta zenbait datu interes-
garri jasotzen ditu; idazleak
berak liburuaren nondik no-
rakoak azalduko ditu aurkez-
penean. Ekitaldia irekia da,
eta arratsaldeko zazpi eta er-
dietan hasiko da.

IMANOL GARCIA

Urtero legez, Adunan kultur
astea antolatzen dute azaroan.
Aurtengoa datorren astelehe-
nean hasiko da eta igandera
arte luzatuko da. Ekitaldi ugari
izango dira: hitzaldiak, antzerki
monologoa, kontzertuak, men-
di martxa, herri kirolak, artisau
erakusketa, herri bazkaria,
mendi martxa...

Astelehenean kirolarien ar-
teko solasaldia egingo da. Xa-
bier Usabiaga kazetariak gida-
turik lau kirolaren kontaketak
entzun ahal izango dira: Juan
Manuel Erasun segalari eta aiz-
kolaria, Aimar Olaizola pilota-
ria, Jon Beloki mendizalea eta
Arantzazu Azpiroz txirrindula-
ria. Asteartean, Eneko Etxeba-
rrieta bidaiari gasteiztarrak
txirrinduaz munduari itzulia
emanez bizitako esperientzia-
ren berri emango du diapositi-
ben bitartez,

Antzerkiak ere bere tartea
izango du. Ander Lipus aktore-
ak Ardoaz monologoa antzez-
tuko du asteazkenean. Hurren-
go egunean, ostegunean, egu-
raldiaren inguruan hitz egingo
dute Andoni Aizpuruk eta Pello
Zabalak. Eguraldiaren gorabe-
herak izango da gaia eta Aitor

ADUNA�KULTURA

Datorren astelehenetik igandera, solasaldiak, antzerkia,
musika kontzertuak, herri bazkaria eta abar izango dira

Iaz, Belkoaineko tontorrean, mendi martxa egin zuen taldea. HITZA

Elduaien kazetariak gidatuko
du solasaldia.

Ostirala musikaren eguna
izango da.Arratsaldean Loatzo
musika eskolak antolatutako
kontzertua.Santa Zezilia eguna
datorrela eta Adunako eta bes-
te herrietako ikasleek musika
emanaldia eskainiko dute. Ko-
roa ere arituko da eta tartean
adunarrak ere izango dira.
Gauean Juan Mari Beltranek
Euskal Herriko musika eta soi-
nu tresnak hitzaldi-kontzertua
emango du.

Asteburuan herritarrak par-
te hartzeko ekitaldi ugari izan-
go dira. Larunbata goizean
mendi martxa egingo da Belko-
ainera. Ondoren Garate estu-
dioetan mendizaleek hamaike-
takoa egingo dute. Arratsade-
ko umeentzako eskulanak eta
herri kirolen ikuskizuna eta
gero, frontoian jateko eta eda-
teko aukera: barrikotea, gaz-
tain jatea, taloak...

Igandean, bakailao lehiake-
taren ondoren herri bazkaria
egingo da. Bertan herritarrek
parte hartuko dute sagardo
lehiaketan epaile lanak egiten.
Gero, Xabier Amurizaren ber-
tso emanaldia. Bestalde, aste-
buruan zehar artisau erakus-
keta izango da kultur aretoan.

Gaztetxoenek beren 
egunean gozatu zuten 

AMASA�SAN MARTIN JAIAK

Pirritx eta Porrotx pailazoen ikuskizuna 
eta txokolate jatea, atzokoan haurrentzako

I. GARCIA

Gaztetxoenei zuzendutako
ekitaldiak izan ziren atzo
Amasako San Martin jaietan.
Pirritx eta Porrotx pailazoen
emanaldian ikus-entzule uga-
ri egon ziren. Haurrek eszena-
tokitik gertu jarraitu zituzten
pailazoen gorabeherak eta
atzerago gurasoek irribarre-
tsu begiratzen zituzten. Ikus-
kizunaren ondoren txokolate
jana egin zen haurren goza-
menerako. Iluntzean, heldua-
goen garaia iritsi, bakailao
lehiaketarekin eta Trikizio tal-
dearen dantzaldiarekin.

Gaur jaien azken aurreko
eguna izango da. Herriko bost
gazteren artean sega apustua
egingo dute eguerdian. Herri

bazkariaren ondoren, gazteek
prestatutako sorpresa ekital-
dia izango da. Eguna bukatze-
ko, bertso jaialdia eta Imuntzo
eta Beloki taldearekin dan-
tzaldia.

Txokolatea banatu zuten frontoiaren kanpoko txosnatik. I. GARCIA

Rolleski igoeraren edizio
berria gaur arratsaldean

HERNIALDE�KIROLA

Irteera 16:00etan dute parte-hartzaileek; 
klasiko eta ‘skating’ erara ariko dira

I. GARCIA

Gaur arratsaldean egingo da
Hernialdeko Rolleski Igoera.
16:00etan hasiko dira parte-
hartzaileak. Klasiko erara ari-
tuko direnak igoera bakarrik
egingo dute eta beraz Hernial-
deko Bentatik abiatuko dira,
guztira 3,2 kilometro eginez.
Proba skating erara burutuko
dutenek igoera baino lehen

800 metroko ibilbide laua
izango dute, Tolosako Belate
auzotik abiatuz. Parte-hartzai-
le guztiek dortsalak jaso be-
har dituzte 15:30ean Belaten
bertan. Kaskoa eramatea de-
rrigorrezkoa izango da. Hiru-
rogei lagunek eman dute ize-
na eta oraindik badago auke-
ra parte hartzeko. Horretara-
ko, Belate auzora joan behar
da 15:30ak baino lehen.

EEGGIITTAARRAAUUAA�

ASTELEHENA (HILAK 15)

20:30. Solsaldia kirolariekin
kultur aretoan: Juan Manuel
Erasun, Aimar Olaizola, Jon
Beloki eta Arantzazu Azpiroz.

ASTEARTEA (HILAK 16)

20:30. Eneko Etxebarrieta
bidaiariaren 46.000 km.
bizikletaz diapositiba
emanaldia kultur aretoan.

ASTEAZKENA (HILAK 17)

20:30. Ander Lipusen Ardoaz
monologoa kultur aretoan.

OSTEGUNA (HILAK 18)

20:30. Andoni Aizpuru eta
Pello Zabalarekin Eguraldiaren
gorabeherak, kultur aretoan.

OSTIRALA (HILAK 19)

19:00. Adunako eta beste
herrietako Loatzo eskolako
ikasleen kontzertua elizan.
22:00. Euskal Herriko
musika eta soinu tresnak,
Juan Mari Beltranen eskutik,
Elordi plazako aretoan.

LARUNBATA (HILAK 20)

09:00. Mendi martxa
Belkoainera plazatik abiatuta.
16:00. Umentzako eskulanak
egiteko aukera irakasleekin. 
17:00-20:00. Artisau
erakusketa kultur aretoan. 
18:00. Aimar Irigoien
harrijasotzailea eta Joseba
Otaegi eta Jexux Mari Lasa
aizkolariak. Gero, frontoian:
barrikotea, gaztainak, taloak...

IGANDEA (HILAK 21)

12:00-13:30. Artisau
erakusketa kultur aretoan. 
13:30. Bakailao txapelketa
Txulobi elkartean.
14:00. Herri bazkaria eta
sagardo txapelketa. Ondoren,
Xabier Amurizarekin Lazkao
Txikiren bizitzako pasarteak.
16:00-19:30. Artisau
erakusketa kultur aretoan.

GGAAUURR�

10:30. Umeen krossa.
12:30. Sega apustua herriko
gazteen eskutik.
14:00. Txekor jana herri
bazkarian. Ondoren Amasako
gazteen eskutik sorpresa.
22:30. Bertso jaialdia: Amaia
Agirre, Sustrai Colina, Anjel
Mari Peñagarikano eta Iker
Zubeldia. Ondoren dantzaldia
Imuntzo eta Beloki
taldearekin.



VVaalleennttiinn  DDoorrrroonnssoorroo,,  
DDiissccoovveerryy  CChhaannnneelleerraa

MADDI SOROA

V
alentin Dorronsoro masa-
jista da ofizioz eta txirrin-
dulariekin egiten du lan.

Azken urte honetan, Manolo
Saizek zuzentzen duen Liberty
Seguros txirrindulari taldeko
masajista izan da. Hala ere, au-
tobusa gidatzen, probetarako
txirrindularien jana eta edana
prestatu edota txirrindulariak
irteeretara eraman eta amaie-
ran jaso bezalako lanetan ere
ibili da. Urte amaiera arte dau-
ka kontratua Dorronsorok, bai-
na txirrindularitza denboraldia
amaitu denez, ez ohiko ezer
suertatuz gero behintzat, urte
berria hasi arte, ez du lan
gehiagorik egin beharko Ly-
bertirentzat.

Urte berriarekin batera, tal-
dez aldatuko da beraz. Disco-
very Channel izango du talde
berria —gaur egungo US Pos-
tal, Armstrong-ena—. Frantzia-
ko Tourra hasi aurretik, Disco-
very Channelleko zuzenda-
riak, Bruyneelek, ea bere
taldean lan egin nahiko al zuen
komentatu zion Dorronsorori,
eta hizketalditxo bat izan zuten.
Behin Tourra amaitu ondoren,
berriro elkartu zen zuzenda-
riarekin eta Discovery Chan-
nellen lanean hasteko baiez-
koa eman zion zuzendariari
Dorronsorok. Gainera, «urte
asko daramatzat lan honetan
eta pentsatu nuen ongi etorri-
ko zitzaidala talde  aldaketa.
Urtetako esperientzia daukat
eta uste dut ongi moldatuko
naizela», adierazi du.

Gauzak horrela, hilaren
10ean ekingo dio lanari aipatu-
riko talde berrian, txirrindula-
riak otsailean hasiko badira
ere karreretan. Eginiko aldake-
tarekin gustura agertu da al-
bizturtarra, izan ere, «gustura
nago hartu dudan erabakiare-
kin, nire erabakia izan da tal-
dez aldatzea eta gustura nago»
adierazi baitu.

Lan aldaketarik ez

Valentin Dorronsorok ez du al-
daketa handiegirik nabarituko
Libertyn egiten zuen eta talde
berrian egingo duen lanaren
artean. Izan ere, Dorronsorok
adierazi duenaren arabera
«txirrindulari talde gehienek,
lehen mailakoek behintzat,

ALBIZTUR�TXIRRINDULARITZA

Liberty taldetik Discovery Channel taldera —oraingo US Postal— pasatu da, 
masajista lanetan arituko da talde berrian ere

Valentin Dorronsoro bere taldeko autobusarekin. OLAIA ESKITXABEL

funtzionamendu eta antola-
mendu mota bera dute». Talde
gehientsuenak 25 txirrindula-
riz, sei masajistaz eta bost tek-
nikoz osatuta daude  eta denek
antzerako lana egiten dute tal-
de batean edo bestean. Horre-
gatik, Dorronsorok Libertyn
egiten zuen lanari helduko dio
urte berrian ere.

Beraz, taldeko masajista
izango da talde berrian, zen-
baitetan beste zenbait lan egin
beharko baditu ere, autobusa
gidatzea esaterako. Hala ere,
talde berrian lasaiago ibiliko
dela uste du Dorronsorok,
«masajista lana izango da ni-
rea, tarteka autobusa ere gida-
tu beharko dut, baina ez Li-
bertyn bezainbeste. Lasaiago
ibiliko naizela uste dut, hala es-
pero dut behintzat. Ikusi be-
harko da zer gertatzen den».

Talde amerikar berria

Discovery Channel (lehen U.S
Postal zena) talde amerikarra
da eta Belgikan dauka egoitza
nagusia. Bertakoa da Bruyne-
el, taldeko zuzendaria ere,
nahiz eta Madrilen bizi. Zuzen-
dariarekin duen harremana-
ren inguruan, lehendik ere
ezaguna zuela adierazi du Do-
rronsorok. Komunikatzeko, be-
rriz, gaztelania erabiltzen dute-
la adierazi du, izan ere,Bruyne-
el Madrilen bizi denez, ongi
moldatzen da erdaraz. Txirrin-
dulariei dagokienez, Lance
Armstrong da Discovery
Channelek duen txirrindulari-
rik ezagunenetarikoa. Berare-
kin duen harremanaren ingu-
ruan «denok ezagutzen dugu
elkar, baina ez dut sekulako
harremanik, denekin hitz egi-
ten duzu pixka bat». adierazi
du albizturtarrak.

ERABAKIA

«Gustura nago hartu
dudan erabakiarekin,
nire erabakia izan da
taldez aldatzea eta
gustura nago»

LAN ALDAKETA

«Lan bera egin beharko
dut, baina uste dut
lasaiago ibiliko naizela,
hala espero dut
behintzat»

LANA
Ileapaintzailea. Zute
ileapaindegia: esperientzia handia
duen neska edo mutila behar da.
Asteartetik ostiralera: 10:00-18:00;
larunbatetan: 9:00-14:00etara.
Telefonoa: 943 67 19 34
Ileapaintzailea. Langile bat behar
dugu ileapaindegirako,
esperientziaduna. Interesatuek
deitu: 609 79 27 87.

Sukaldaria. Tabernarako
sukaldaria behar da asteburuetan
lan egiteko. 943. 69 19 33
SALGAI
Soinu ekipoa. Soinu ekipoa salgai.
Argibideetarako deitu: 943 67 48
06 / 943 11 77 38
Etxebizitza. Etxebizitza salgai Iurre
auzoan, 2 logela, egongela, komuna
eta sukaldea altzariekin. Erabat
berritua. Mug: 656 782 325

iragarki laburrak�

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Berastegi-Elduain. Medikua:
68 33 61
Bidegoian. Medikua: 68 11 34
Ibarraldea. Osasun etx: 672411
Lizartza. Medikua: 68 20 77
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Amarozko dispen.: 67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�DYA: 67 25 36
�Gurutze Gorria: 67 48 88
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Taxia: 67 04 20

KOMUNIKABIDEAK
�Galtzaundi: 65 50 04
�Aiurri aldizkaria: 30 07 32 

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14

GUARDIAKO FARMAZIAK
Gaur. Azpiroz M. L. Amaroz
auzunea 9 (Tolosa). 943675118.
Gimeno A. Elbarren 52 (Leitza).
112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info



«Hain ondo hastea ez nuen
espero eta oso pozik nago

lortutakoarekin»

IÑIGO TERRADILLOS

Orain egun gutxi jokatu zen
Gasteizen senior kategoriako
Euskadiko Judo Txapelketa  eta
Xabier Pagola ibartarrak iraba-
zi zuen.

Mutiko gazte honek, 19 urte
baditu ere, erraz gainditu zi-
tuen bera baino aurkari hel-
duagoak eta aurrean jartzen
zitzaizkion judokak baino
gehiago izan zen norgehiago-
ka guztietan. Ez da, gainera
Euskadiko txapeldun titulua
irabazten duen lehendabiziko
aldia, hainbat garaikur bilduak
baititu konpetizioan darama-
tzan urteetan. Bestalde, orain
hilabete Madrilen (Espainia)

Euskadiko Txapelketa irabazi du orain gutxi eta Espainian
Euskadiko selekzioarekin brontzea lortu du ibartarrak

XXAABBIIEERR  PPAAGGOOLLAA�JUDOKA

DANI GIBELALDE

taldekako judo txapelketa jo-
katu zen eta han ere bere talde-
ak, Euskadiko ordezkariak,
brontzezko domina lortu zuen.
Denboraldi berrian hasiera pa-
regabea izan du ibartarrak eta
aurrera begira, kirol honen in-
guruan bere bizitza nola ikus-
ten duen solasean aritu da 
HITZArekin.
Hasiera polita eman diozu
denboraldiari, espero al ze-
nuen hain indartsu hastea?
Ez nuen espero. Neure burua
ez nuen behar bezala prestatu
eta ez nintzen ehuneko ehune-
ean ikusten. Hala ere, gauzak
oso ondo atera zaizkit eta pozik
egoteko moduan nago.
19 urte dituzu soilik eta se-

nior kategorian konpetitzen
duzu, azken txapelketan be-
zala. Nola moldatu zara hel-
duagoen aurka?
Egia esan nahiko erraz aritu
nintzen txanda batzuetan. Le-
henengo eta bigarren borro-
kaldiak egin zitzaizkidan zaile-
nak, eta hortik aurrera, finaler-
dikoetan eta finalean oso ondo
aritu nintzen eta erraz garaitu
nituen arerioak. Finalerdikoe-
tan bi gipuzkoarren aurka ari
nintzenean gustura nengoen
neure buruarekin, egiten  ari
nintzen saioengatik eta kon-
fiantza handituz joan zitzaidan
eta funtsezkoa izan zela uste
dut hori garaipena lortzeko.
Euskadiko txapeldun bihurtu

ZZUUZZEENNKKEETTAA�

Asteazkenean HITZAk
kaleratutako Belauntzako
albistearen izenburua ez
dela egokia argitu du
Udalak. «Itziar Arratibelen
ekintzak aztertuko ditu
Udalak» da egokiagoa,
Sustraiak-en aurka joateko
asmorik ez baitu agertu.

IBARRA�

Gasteizen
jokatuko du gaur
Ibarrak
Gaur, 17:30ean Gasteizko He-
goalde kiroldegian jokatuko
du Ibarra areto futbol talde-
ak Carnicerias Saenzen aur-
ka. Denboraldiko 10. partida
izango da, eta Ibarrak beha-
rrezkoa du puntuak etxera
ekartzea  sailkapenean gora-
goko postuei begira jartzeko,
azken partida galdu ondoren
azken postuetan murgidurik
baitago taldea. Gaur aukera
polita izango du irabazteko,
Gasteizko taldea Ibarrakoa-
ren antzera baitabil. Partida
honetarako, gainera, Cesar
Roca entrenatzaileak Unai
Labaka izango du taldean,
izan zuen lesioa jadanik
gainditua baitu. Itxura bate-
an, beraz dena alde dute
ibartarrek etxetik kanpo jo-
katutako lehenengo partida
irabazteko. Bestalde, jubeni-
len ligan, Lauburuk bihar Bil-
bon jokatuko du 16:45ean
Gazteluetaren aurka. Denbo-
raldi polita ari dira burutzen
jubenilak eta bihar puntuak
etxera ekartzea espero dute.

BERASTEGI�

Antzerkia, kirolak
eta musika
asteburuan
Kultur Astearen baitan hain-
bat ekitaldi antolatu dituzte
asteburu honetarako. Gaur
17:00etan ipuin kontaketa
saioa izango da Arantxa
Kruz-en eskutik. 18:00etan,
berriz, egun batzuk lehena-
go herrian osatutako futbol
taldeek hasitako txapelketa-
ren finala jokatuko da.
22:00etan Elevator antzezla-
na izango da ikusgai Gilki-
txaro taldearen eskutik.
Bihar, berriz, 9:00etan Plaza-
olara irteera eta argazki rall-
yaren hasiera izango da pla-
zatik. 16:00etan mus txapel-
keta azkarra jokatuko da eta
eguna bukatzeko musika
izango da, hain zuzen ere Do-
nato Goienetxe eta Agurtza-
ne Elustondo ren eskutik tri-
kitixa eta perkusio emanal-
dia izango baita entzungai.

zinen Gasteizen orain gutxi,
eta aurretik, Madrilen izan
zen Espainiako taldekako
judo txapelketan Euskadiko
selekzioarekin brontzea lortu
duzu.
Gasteizen izan zen Euskadiko
Txapelketa senior kategoria-
koa zen eta Madrilgoa, berriz,
23 urtez azpikoentzat. Euska-
diko selekzioan sartuta nago
eta gainerako autonomien aur-
ka egin genuen txapelketa ho-
rretan. Oso maila altua dago
Euskadikoan; nire adina duten
beste bi judoka ere badira tal-
dean, eta besteak helduagoak
dira. Ondo prestaturiko taldea
da, esperientzia handikoa eta
garaikur baten bila joan behar
zen Madrila.
Bi txapelketa hauek jokatu
eta gero zein da hurrengoa?
Senior mailan sektorea izene-
ko jokatuko dut urtarrilean eta
sailkatuz gero Espainiako fina-
la jokatuko nuke.
Gaztetik hasi zinen kirol ho-
netan.
Bai, 5 urterekin hasi nintzen
Tolosan. Kirol hau gero eta
gehiago gustatzen joan zitzai-
dan eta serioago hartzen hasi
nintzen. Urte batzuk geroago,
orain bost urte edo, Usurbilen
hasi nintzen entrenatzen.
Oso ondo eta gustura ari zara,
beraz luzaroan jarraitzeko as-
moa izango duzu ezta?
Bai. Gauzak oso ondo ari zaiz-
kit irteten eta horrek asko ani-
matzen zaitu jarraitzera. Hala
ere, lana dela eta orain ez zait
lehen beste denbora geratzen
entrenamenduetarako eta as-
kotan ezin izaten dut gimnasio-
ra joan, baina ahal dudan guz-
tietan joaten naiz.
Denbora asko behar dela ju-
doan ongi prestatzeko esan-
go al zenuke?
Denbora asko kentzen dizula
egia da, baina oso gustura egi-
ten dudanez, niretzat ez da
hainbeste. Beste batzuk den-
bora librea beste edozertan
igarotzen dute eta niri judoa
egiteko uztea gustatzen zait.
Bestalde, entrenamendu gogo-
rrak izaten dira, bai teknikoak
eta baita fisikoak ere, baina
gustatzen bazaizu ez zaizu
inoiz gogorra egingo.



MMaaddddiikk  eettaa  BBiirrggiinniiaakk
ggaauurr  dduuttee  eemmaannaallddiiaa
kkaannttuu  ttxxaappeellkkeettaann

JAIONE ASTIBIA

Gaur arratsaldean, 17:00etatik
aurrera burutuko da Larrain-
tzargo eskolan (Ultzaman), Na-
farroako Kantu Txapelketako
bigarren saioa. Eta haraxe
doaz Maddi Olano eta Birginia
Mariezkurrena kantari bikotea.

Bi gazte hauek bikotekako
sailean parte hartuko dute, eta
bi abestirekin eginen ere. Bata,
Mikel Urdangarinen Egun ar-
gia da eta bestea berriz, be-
raiek sortutakoa: Bizi.

Kantu propioa

Azken honen hitzak, Judith Ma-
riezkurrenak egin ditu eta ho-
rrekin «norberak bere norta-
sunari eusteko aldarria egiten
du, zapalketarik ez jasateko»,
argitu diote HITZAri kantariek
beraiek. Eta gero, honi doinu
egokia jartzeko lana beraiena
izan omen da «Lengua Sekreta
taldearen doinu bat gustatu
eta egokia irudituta», bertsioa
egin omen zuten. Egindako la-
narekin gustura agertu dira.
Gaurko saioan beraz, bi abesti
eskainiko dituzte, laguntzaile
modura Judith Mariezkurrena
gitarrajolea eta Garikoitz Etxe-
berria jembearekin, han ondo-
an izanen dituztelarik.

Eskarmentukoak

Guztiek ere eskarmentu de-
zentekoa dute modu horretako
ekitalditan, 19na urte besterik
ez duten arren. Beraiek adiera-
zi zigutenez, 8 urte zituzten ez-
kero,parte hartu dute txapelke-

LEITZA�KULTURA

Arratsaldean Larraintzarko eskolan burutuko den saioan 
bikotekako sailean bi abestirekin parte hartuko dute

Maddi Olanok eta Birginia Mariezkurrenak, gaur dute saioa. J. ASTIBIA

omen dira gerora ere eta ziote-
nez, lanbide modura kantugin-
tzan aritzea ez litzaieke batere
inportako, «horretarako auke-
ra oso gutxi daude, ordea» ar-
gitu zuten, baina «bakarren
bat sortzen bada, horretaz ba-
liatuko gara», erantsi zuten hi-
tzetik hortzera, zalantzarik
agertu gabe.

Gaurko saioa prestatzen ari-
tu dira aurreko aste hauetan
«bakarka aritu gara asko eta
gero elkarrekin ere saio batzuk
egin ditugu. Lana egin dugu»,
adierazi zuten. «Ahal den on-
gien eginen dugu saioa eta
ikusleek ongi pasatzea dugu
helburu eta guk haiekin, nos-
ki», adierazi zuten.Bidea egi-
nez ari dira, beraz, gazteok.

ARESO�

Ipuin kontalaria
etorriko da
Aresoko eskolara
Ipuin kontalaria etorriko da
Aresoko eskolara bisitan, hu-
rrengo astearte eguerdian,
12:00etatik aurrera zehazki.
Kasu honetan Pello Añorga-
ren kontakizunak izanen di-
tuzte entzungai Aresoko
ikasle gaztetxoek, eskolan
bertan izanen den ekital-
dian. Kultur emanaldi hau,
Areso, Leitza, Goizueta eta
Arano elkartzen dituen Eus-
kara Mankomunitateko Eus-
kara Zerbitzuak, Kultur Eleji-
raren egitarauaren barrene-
an antolatu ohi dituen
ekitaldiekin lotu behar da.

LEITZA�

Gaur eta etzi,
zirkoa etorriko da
Leitzara 
Gaur eta etzi, Leitzara zirkoa
etorriko dela iragarri dute.
Kasu honetan beren ikuski-
zuna herriko plazan bertan
muntatuko duten eszenato-
kian erakutsiko omen dute.
Jakitera eman dutenez, gaur
arratsaldez, bi saio dituzte
egitekoak,bata 18:00etan eta
bestea 20:00etan. Bihar igan-
dea, berriz, saio bakarra iza-
nen omen da, 17:00etan egi-
nen dutena. Frantziako esta-
tutik heldu omen dira artista
hauek eta «aziendaren ba-
tzuk ere», bai omen dituzte
erakusgai.

LEITZA�GIZARTEA

Belodromora elkarrekin aterako dira
Bihar igandea, arratsaldeko bostetarako Donostiako Anoeta be-
lodromoan Ezker Abertzaleak deituta burutuko den ekitaldi po-
litikora joateko deialdia egin du Leitzako Ezker Abertzaleak. Ho-
rretara joan nahi duenak, plazara agertzea besterik ez du, han
elkartu eta 16:00etan aterako direla eman baitute jakitera, guz-
tiak elkarrekin joateko asmoz.

LEITZA�

Beti Onak-en
bisita jasoko du
Aurrerak bihar 
Asteburu honetan etxean jo-
katzea heldu zaio Aurrera
futbol taldeari. Horrela parti-
dua, igandean, 15:45ean ha-
siko da, Arkixkil futbol ze-
laian eta Beti Onak B taldea-
ren aurka egin beharko du
lan, kasu honetan. Atarrabia-
tik heldu den talde hau, «la-
nak eman ditzakeen taldea
da», zioten leitzarrek. Izan
ere, oso talde borrokalaria
izatez gain, Lurraldekako
liga honetako aurreko lekue-
tan dago, laugarren, eta mai-
laz igotzeko jokatuko den li-
gaskarako txartel bila ari da
lanean. Beraz, Aurrerako za-
letuei dei egin diete taldea
animatzera bertara joan dai-
tezen.

KIROLA�

Behobia-Donostia
maratoira 20
laisterkari doaz 
Bihar egingo den Behobia-
Donostia maratoi erdi ospe-
tsura, 20 laisterkari doaz
gure herrietatik HITZAk jakin
duenez. Beste ediziotan bai-
no gutxixeago direla ere
esan diote, nonbait aurreko
urteetan jende gehiago joa-
ten omen baitzen. Dena den,
20 kirolari hauek prestaketa
serioa egin dute egun horre-
tarako, eta horren lekuko iza-
teko, iluntzetan industrialde-
etara joatea besterik ez da
izan, edo beste errepideetan
topatzea ere ez zen zaila: tal-
deka zein banaka, eguraldi
ona edo txarra egin, bihar
egin beharko dituzten 20 ki-
lometrotarako prestatzen
aritu dira eta. Zorte on denei!

ta honetan: «Ttikitan, korutik
bideratuta, taldeka parte hartu
genuen. Eta duela 6 urtez ge-
roztik, bikotekako sailera aur-
keztu gara aldiro», zioten atzo.

Bestalde hainbeste urtetako
lanak bere emaitzak ere eman
dizkie, izan ere hainbat sari
jaso izan baitute, urte hauetan
guztietan, nahiz taldean aritu
direnean, nahiz binaka, eta
ikuslearen saria ere jaso izan
dute eta. Hau guztia ongi kan-
tatzen duten seinale da, inon-
dik ere.

Beraiek aitortu zutenez, gus-
tuko lana badute behinik
behin: «kantuzale amorratuak
gara», zioten. Ttikitatik dute za-
letasuna eta gainera zaletasun
hori lantzen aritu dira eta ariko

tolosaldeko eta leitzaldeko hitza

URTE ASKOAN
Miren Gurrutxaga (Tolosa).
Gaur 12 urte. Zorionak eta muxu asko

Imanol, Amaia eta etxekoen partetik.

URTE ASKOAN
Urtzi Goñi Lasa (Gaztelu).
Gaur 3 urte. Arrebaren eta

gurasoen partetik.

Tolosako Circulo Carlistan Alderdi Karlistaren XI. Kongreso Federalaren azken prestakizunak ari ziren egiten atzo arratsaldean. J.SAIZAR

KKaarrlliisstteenn  bbiillkkuurraa  hheerrrriiaann
TOLOSA�Asteburu honetan burutuko da Alderdi Karlistaren XI. Kongreso

Federala Tolosan; atzo egin zieten harrera parte-hartzaileei

ERREDAKZIOA

A lderdi Karlistak bere XI.
Kongreso Federala —eta
Herri Karlistaren 51.a—

burutuko du asteburu honetan
Tolosan, Circulo Carlistan El-
karbizi askatasunean lelope-
an. Atzo egin zieten harrera eta
akreditazioak eman zizkieten
parte-hartzaileei, jardunean
dagoen batzorde federala bil-
du zen eta Kongresoko mahaia
osatu zuten.

Ponentzia «ofizialik» ez
dago, militanteek bere iritzia

AAGGEENNDDAA�

DEIALDIAK

Berastegi. Arantxa Kruz-en
eskutik ipuin kontaketa
saioa izango da 17:00etan
Muñagorri eskolan.
18:00etan futbol
txapelketako finala jokatuko
da eta 22:00etan Gilkitxaro
antzerki taldearen eskutik
Elevator antzezlana. Kultur
Astearen barruan. 
Leitza. Garagardo festako
afaria izango da, Torrea
elkarteak antolatuta.
Tolosa. Gazte Topagunearen
barruan, Zozongo perkusio
taldearen kalejira izango da
Triangulon 16:30etik
aurrera.
Tolosa. IV. Mus Txapelketa
Azkarra antolatu du Fronton
kafetegiak Beotibar
pilotalekuan. Izen-ematea
16:15ak arte bertan. Sari
ugari daude, besteak beste,
1.200 euro irabazleentzat.
Tolosa. Bihar goizean
Harizpek antolatutako
ibilaldia herrian zehar.
09:30ean egoitzan.

JAIAK

Amasa. Umeen krosa
10:30ean; sega apustua
herriko gazteen eskutik
12:30ean; txekor jatea
14:00etan; ondoren
sorpresa gazteen eskutik;
bertso jaialdia 22:30ean
(Amaia Agirre, Sustrai
Colina, A.M. Peñagarikano
eta Iker Zubeldia);
dantzaldia Imuntzo eta
Belokirekin.

KIROLA

Hernialde. Larunbatean
egingo da Rolleski Igoera.
Izen-ematea: Alpino
Uzturren (Gudari 5. Tolosa),
652 77 84 25 telefonoan
(arratsaldeetan) edo
alpinouzturre@ begira.com
posta elektronikoan.

MUSIKA

Tolosa. Aragoiko jaia izango
da Bonberenean 22:30etik
aurrera: Pelo Plumas eta
Sonic Revolution taldeak.
Sarrera: 5 euro. Lukainka
pintxoa eta ardoa izango da
sarrerarekin.

ZINEMA

Tolosa. Mar adentro. Leidor
zineman 19:30ean eta
22:30ean.

ZZOORRIIOONN  AAGGUURRRRAAKK�

aske agertzeko. Ponentzia asko
aurkeztu dituzte, gehienak
gaur egungo Konstituzioak in-
darra baduen ala ez aipatuz
eta estatu zentralistaren ideia
baztertuz, batasuna federala
edo konfederala izan behar
duen, naziolitate historikoak
onartu ala ez, Konstituzioa al-
datzeko tramiteak...

Kongresotik «Espainia des-
berdinen etorkizunari aurre
egiteko jarrera argia» atera-
tzea espero dute, «Europarekin
harremanetan, historia ahaztu
gabe, elkarbizitzan».

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1133 hotzena 88 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo,
Amezketa, Anoeta, Baliarrain, Belauntza, Berastegi, Elduain,
Hernialde, Ibarra, Irura, Larraul, Leaburu, Lizartza, Orendain,
Orexa, Tolosa, Villabona, Zizurkil.

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

EEGGIITTAARRAAUUAA�EKITALDIAK 

GAUR

09:30. Irekiera.
10:00. Irtetzen den idazkari
nagusi federalaren txosten
laburra.
10:30. Batzorden osaketa eta
lana batzordeetan.
14:00. Bazkaria.
16:30. Batzordeen lana.
19:00. Batzordeen
txostenaren hasiera.

BIHAR

09:30. Batzordeen
txostenarekin jarraitu.
11:00. Botazioak.
12:00. Idazkari nagusi
federalaren hautaketa.
13:15. Amaiera eta
prentsaurrekoa.
* Ekitaldi guztiak Circulo
Carlistan izango dira. 


